. 2.Korent .
muy haareelu bataaxal bi Pool bind

waa Korent

Ci bataaxal bii, Péol bindaat na mbooloom
gémkat yi nekk Korent, ngir tontu ci tuumaal yi fiu
ko teg ne du ndawal Almasi bi dégg. Dafioo saggi
sagam, tuumaal ko ne li muy liggéey 1épp dafa koy
def ngir jarifioo ko.

Pool setal na boppam, wax ne jawrifiu Yalla dégg
la, ngir seen njarifi. Te it Pool fattali na leen ne
mu ngidoon liggéey ci defar ay xayma (Jéfya 18.3),
ngir bafia wéeru ci floom. Firnde ak kéemaan yiy
mandargaal ndawal Almasi bi, Pool feefial na ko ci
fioom. Li épp solo mooy bi mu waxee ne ci ndigalu

Yalla la nekke ndawal Almasi bi. Pool mottali na li
fiuko ydnni, doonte jankoonte na ak ay fitna. Yékkati

Almasi bi, moo tax mu wacce boppam ci kanamu
nit i yég seen bopp, di ko tuumaal.

Ci bataaxal bi, Pool fattali leen ndimbal li muy
dajaleel gémkat ya ca Yerusalem (Room 15.26).
Dafa yaakaar ne ndimballoolu dina wone bennoo
binekk ci gémkati Yawut yi ak fieneen fii dul Yawut.
Ci ténk:

1.1-7.16 Pool liggéeyu ndawal Almasi bi la def.

8.1-9.15 Pool fiaan na ndimbal lu jém ca gémkat

ya néew-doole ca Yerusalem.

10.1-13.13 Pool setal na boppam ci liggéeyu

ndaw bi muy def.

Ubbite gi

1Ci man P6ol, ndawal Almasi Yeesu ci coobarey
Yalla, ci man la bataaxal bii bawoo, bawoo itam
ci Timote mbokk mi, fieel mbooloom Yalla mi ci
Korent ak mboolem fiu sell fii ci diilwaanu Akayi
g€epp.

2 Aw yiw ak jamm fieel na leen, bawoo fa Yalla
sunu Baay ak Sang Yeesu Almasi bi.

Yalla mooy défal xol yi

3 Cant fieel na Yalla sunu Baayu Sang Yeesu Al-
masi bi, Baayu yérmande yi, Yalla jiy défale nu nekKk,

4moom mi nuy défal ci sunu jépp njagare, ngir
noonu nu jote nun ci sunu bopp, ndéfalaay lu
nu défalu fa Yalla, nu man koo défale fii nekk ci
mboolem xeeti njaqare.

> Ndax kat coonoy Almasi bi, nu mu géna yokkoo
ci sunu kaw, ndax li nu ko gém, noonu itam la
ndéfalaay liy bawoo ci Almasi bi di yokkoo.

6 Su nu jaaree ci njaqare, seen ndéfalaay ak seen
jamm lay doon. Su nu amee ndéfalaay it, seen
ndéfalaay lay doon, ngir coono yi nuy dékku, ngeen
man koo dékku, yeen itam.

7Teitam am nanuyaakaar ciyeen bubaax. Xam
nanu ne ni ngeen bokke ak nun coono, ni ngeen di
bokke ak nun ndéfalaay.

8 Ndax kat, bokk yi, béggunu ngeen umple
njagare ji nu daj ci dilwaanu Asi. Daj nanu
coono bu jéggi dayo, te wees sunu kattan, ba
yaakaaratunu woona dund sax.

9Nun ci sunu wallu bopp, jappoon nanu ne sunu
atteb dee moo taxaw. Waaye loolu tax na nu
bafiatee yaakaar sunu bopp, xanaa di yaakaar
Yalla miy dekkal fii dee.

10 Moo nu wallu ci googu dee gu naroona metti,
moo nuy walluwaat, te moom lanu yaakaar mu

wallooti nu. . o
11 Yeen itam, ni ngeen nu ciy jappalee mooy

ngeen di nu faanal. Su ko defee yiw wa nu fiu bare
Naanal ba nu am ko, dina tax fiu bare biral ag cant
ci sunu mbir.

Pool biral na jéfinam ak mébétam

12 1i nuy damoo nag moo di seede bi nu sunu
xel mu dal seedeel, ne xol bu set ak jikko ju déggu
ju bawoo fa Yalla, mooy li nu doxale ci addina si,
rawatina sunu digganteek yeen, te du lu nu sunu
Xam-Xamu nhitu neen may, waaye yiwu Yalla moo
nu ko may.

13 Bindunu leen leneen lu moy mbind moomu
ngeen jang te man koo xam. May yaakaar nag ne
dingeen xam ba mokkal,

4noonu ngeen xawa xame ne nun, man ngeen
noo damoo, te nun it, yeen la nuy damoo, keroog
bésu Sang Yeesu.

15 Kdolute gu ma amoon ci ni ngeen nuy damoo
moo tax ma naroona njékka dikk ba ci yeen, ngir

seen yiw mana doon faar, ngir nu mana gise faari
yoon,

16 ba bu ma jogee ci yeen, daldi jaareji ci di-
iwaanu Maseduwan, bu ma jogee Maseduwan,
dikkaat ci yeen, ba ngeen yiwi ma, ma jém Yude.

17Ndax fiakk pastéef laa mébéte moomu mébét?
Am ninitusuuxu neen di mébéte rekk laa topp bay
xel Naar, naan «waaw», naan «déet»?

18 Yalla mi mata gém de seede na ne kaddu gi nu
leen di wax du «waaw, déet,»

19 ndax Doomu Yalla, Yeesu Almasi bi nu biral
ci seen biir, man ak Silwan™ ak Timote, du kaddug
«waaw, déet;» «<waaw» doyr a nekk ci moom.

20 Ak li digey Yalla di bare 1épp, ci Almasi bi la ay
digeem di doone «waaw». Moo tax itam, ci moom
lanu naan Yalla: «Amiin», ngir delloo ko njukkal.

21 Te ki nuy saxal ci Almasi bi, nook yeen, moo
nu tabbe diwu pal gi, te moo di Yalla.

22 Moo nu mandargaale Xxammikaayam, te moo yeb
dawalub Noo gu Sell gi ci sunu biir xol.

23 Man nag seedey Yalla laa ciy sakku, gifi naa ko
ci sama bakkan, baf leena yokku nagar moo tax

délsiwuma Korent. ) _
24 Du caageenu yilif seen ngém nag, ndax ci

ngém ngeen sax, waaye nook yeen ay liggéey, ngir
seen mbégte.

2

1 Man nag li ma dogu mooy lii: du teg leen aw
nagar laay délsee ci yeen,

2ndaxsumaleen naqaralee, ana kuy seral sama
xol ku dul yeen fii ma naqgaral?

3 Looloo taxoon ma binde noonu, ngir bu ma
dikkee, bafia am naqar ci fii ma waroona bégal. Li
ma woor ci yeen fiépp moo di sama mbeégte mooy
seen mbégte, yeen fiépp.

4 Ci biir njagare ak xol bu fees ak rongoofi yu
bare laa leen bind. Binduma leen ngir naqaral

leen, waaye cofeel gu réy gi ma am ci yeen moo
tax.

* 1.19 Silwan mooy turu waa Room wi Gereg yi naan Silas. Seetal
Jéfya 15.22, 40.

>Sunittegee aw nagar, man naa ne du man rekk
la ko teg, waaye yeen fiépp la teg aw nagar, mbaa
boog ma ne fienn ci yeen, ngir bafia réyal mbir mi
lool.

6 Tiifial gi ko li épp ci mbooloo mi tiifial, doy na ko
mbugal.

7Kon kay xanaa ngeen jéggal ko, te défal ko, ngir
mu bafia sGobu ci nagar wu ko épp doole.

8 Kon dama leen di fiaan, ngeen feddali seen
mbéggeel ci moom.

9 Leneen lu ma jublu woon ci bind leen, moo di
nattu leen ba xam, ndax dingeen dégg ndigal ci
1épp.

10 Ku ngeen jéggal ag toofi, ma jéggal ko, man
itam. Man nag, su ma jéggalee, ndegam am naa lu
ma jéggale, yeena tax ma def ko, ci kanam Almasi
bi,

Hngir Seytaane bafi noo nax, ndax ay pexeem,
umplewunu ko.

Péol jaaxle na, féex na
12 Ba ma aggee Torowas, ngir yégle fa xibaaru
jamm bi ci Almasi bi, bunt ubbikul na ma ndax

Boroom bi. _
13 Waaye sama xel dalul woon, ndax gisuma

woon sama mbokk, Tit. Teewul ma taggatoo ak
Noom, jém dilwaanu Maseduwan.

14 Waaye cant fieel na Yalla*! Moom mi Almasi
bi tax mu di nu yoObbaale saa su nekk, ci njaab miy

* 2.14 Gannaawba Péol dajee ak Tit ba mu xamal ko ni waa Korent
rafetloo bataaxalam ba mu doon jooye, loolu firndeel na ko ne Yalla
déggal na sasu ndawam. Moo tax muy sabbaal Yalla ci woowu yiw.
Seetal ci 7.5-16.

fésal ndamam, te cuuraayal xam-xamam, nun fiii
la koy wasaaree fépp,
15 ndax kat nun nooy cuuraayal Almasi bi fa
Yalla, fieel fii ci yoonu texe ak fii ci yoonu sankute.
16 Teewul muy ci iii, Xetu dee gu jéme ci dee, te di
ci fiee, Xetu dund gu jéme ci dund. Boobu sas nag,

ana ku ko attan? . o
17 Nun nag danoo melul ni fiu bare, iy julaa

kaddug Yalla, waaye ci ndigalal Yalla ak fi kanam
Yallala nuy waaree xol bu set, ci Almasi bi nu gém.

3

Pdol a ngilayool sasub ndawam

INdax danuy tambaleetee seedeel sunu bopp ne
noo yelloo ngérém a? Am danoo soxla ni fienn nit
i, ay bataaxal yu jém ci yeen, mbaa mu bawoo ci
yeen, ngir seedeel nu ngérém?

2Sunu bataaxal kay, yeen la, te dees koo bind ci
sunu xol, ba fiépp xam ko, jang ko.

3 Bir na ne bataaxalub Almasi bi jottalikoo ci
sunub liggéey, moom ngeen, te du daa lees ko
binde, waaye Noowug Yalla jiy dund lees ko binde.
Du ci alluway doj lees ko rédd, waaye ci alluway xoli
suux, lees ko rédd.

4Googu koolute lanu am ci Yalla ndax Almasi bi.

5 Du caageenu doyloo sunu manoorey bopp, ba
yaakaar ne lenn man naa sottee ci sunu wallu
bopp, waaye sunu manoore ci Yalla la joge.

6 Moo nu may manoorey doon ay liggéeykati
kollére gu bees gu ajuwul ci mbindum ndigali
yoon, xanaa kollére gu aju ci Noowug Yalla. Ndaxte

mbindum ndigali yoon day rey, te Noo gi di dund-
loo.

7 Mbindum ndigali yoon wi, ci aw doj lees ko
réddoon, te Musaa moo sasoo woon liggéeyu yoon
woowuy jéme ci dee. Teewul muy liggéey bu
lamboo ag leer gu doon lerxat ca kanam ga, ba
banni Israayil téle koo xool jakk, doonte leer guy
wéy la woon.

8 Waaye liggéeyu Noowug Yalla gi, leer gu génatee
réy la lamboo.

9 Ndegam liggéey boobuy tege ab daan moo
lamboo ag leer, kon liggéeyu Noowug Yalla giy taxa
jub moo ko génatee lamboo ag leer.

10 Soo ko xoolee noonu, leer ga woon, du woon
sax ag leer, ci leer gii ko raw tey,

11 ndax ndegam liy wéy moo lamboo woon ag
leer, astamaak li fi sax.

12 Gannaaw am nanu jooju yaakaar nag, fit wu
réy lanuy deme,

13 te bafia def ni Musaa ma daan muur kanam
ga, ndax banni Israayil bafi ne jakk cileer guy wéy,
di giim, di giim ba jeex.

14 Waaye seenum xel a dérkiis. Ba tey jii, bu fiuy
jange biir mbooloo, téereb kdllére gu njékk gi, muu-
raay booboo fi des; murikuwul, ndax ci Almasi bi
lay defie.

15 Waaw, ba tey jii kay, saa yu fiuy biral yoonu
Musaa, ag muuraay a ngi tege ci seen xol.

16 Waaye saa su nit wafifiikoo ci Boroom bi,
muuraay bi day muriku.

17Boroom bi mooy Noo gi, te fu Noo gi nekk, fa
la nit di goree.

18 Nun fiépp nag, kanam gu muriku lanuy xoole
niki cib seetuleeru Boroom bi, ba tax nuy soppiku,
doon takkndeeram, tey lamboo leer guy magg, di
géna magg. Looloo di liggéeyu Boroom bi, moom
miy Noo gi.

4

Njaqi bani kese yeb na ngéneeli alal

INdegamboobuliggéeylanusasoo, ci yérmandey
Yalla, dunu yoqi.

2 Waaye danoo daq jépp jéf ju gaccelu ju nit di
jéfe lag-lagal. Doxunu ag njublar te soppariiiwunu
kaddug Yalla. Liy dégg kay lanuy fésal, ba am
kooluteg fiépp, fi kanam Yalla.

3 Sunu xibaaru jamm nag, su muuroo, fii nara
sanku la muurul.

4 Aji gémadi fioofiu la Seytaane yallay xarnu bii
gélémal seenum xel, ngir fiu bafia gis ceefieeru
xibaaru jamm biy yanjal leeru Almasi biy

melokaanu Yalla.
5 Nun kat, du sunu bopp lanuy waare, waaye li

Yeesu Almasi bi dib Sang moom lanuy waare, te
nun ci sunu bopp nooy seeni jaam, ndax Yeesu.

6 Ndaxte Yalla mi ne: «Na leer gi leer ci biir
léndém gi,» moo leeral sunu xol, ngir leeraangey
xam-xamu leeru Yalla, te leeraange googu mooy
lerxat ci xar-kanamu Yeesu Almasi bi.

7Nun nag nooy njaqi bani kese yi yeb jooju alal,
ngir mu bir ne manoore ju yéeme ji alal ji lamboo,
manoorey Yallaa, waaye du sunu jos.

8 Nu nekk lees nuy tance, waaye deesu nu nap-
paaje. Dinanu jaaxle, waaye dunu jagq.

9 Dees na nu bunduxataal, waaye deesu nu
wacc. Dees na nu daaneel, waaye deesu nu
jekkali.

10 Dee gi Yeesu dee woon, moom lanu andal ci
sunu yaram, fu nu tollu, ngir dundug Yeesu itam
mana fése ci sunu yaram.

11 Saa su nekk, nun fiiy dund, fiu ngi nuy jébbal
dee ndax Yeesu, ba tax dundu Yeesu it mana fés ci
sunuw suux wi jém ci dee.

12Kon nag dee mooy def liggéeyam ci nun, dund
di defliggéeyam ci yeen.

13 Bindees na ne: «Damaa gém, Moo tax ma

wax”".» Nun it, wenn xXeetu ngém wi lanu am.
Danoo gém, moo tax itam nuy wax.

14 Ndaxte xam nanu ne ki dekkal Sang Yeesu,
moo nuy dekkal itam, nook Yeesu, te moo nuy
yObbu ba nu teewi, nook yeen, fa kanamam.

15Looluléppyeena tax, ngir yiwu Yallalaw alaw,
ba cant gu ne ganf tukkee ci fii épp ci nit fii, ngir
maggug Yalla.

Yaakaar lanu saxoo

16 Moo tax dunu fiakk yaakaar. Doonte sax sunu
bitib jémm a ngi gén dibon, sunu jémmu biir moom,
mu ngi yeeslu bésoo bés.

17Sunu coono bu woyof bii ci addina, ci diggante
bu gatt nag, moo nuy jural teraanga ju diisaay ba
jéggi dayo, teraanga ju sax dakk.

18 Moo waral xoolunu cili bét mana gis, waaye li
bét dul gis, ci lanuy xoo0l, ndax li bét mana gis day
wéy, waaye li bét dul gis mooy sax ba faww.

* 4.13 Seetal ci Taalifi cant 116.10.

1Xam nanu ne sunu yaram, sunu kéru kaw suuf
gii di ab xayma, bu daanoo it, am taax lanu am fa
Yalla, kér gu sax dakk gu loxol nit tabaxul.

2 Moo nu tax di onk ci biir xayma bii nu nekKk,
ndax yakkamtee sol sunu dékkuwaayu asamaan, teg
ko ci kaw bii nu jiital,

3 nde bu nu soloo noonu, dunu def yaramu

neen.
4Noo ngi onk ndax diis, li feek nu ngeek sunuw

yaram, xayma bi nu soloo nii. Du summiku lanu
namm, waaye solu teg ko cilanu namm, ngirli jém
cidee, daldi suux ci biir dund.

5 Googu muj ci boppam la nu Yalla moofie woon,
te Noo gu Sell gi mu nu jox la nu ci dawalal.

6 Moo tax nu saxoo fieme, doonte xam nanu ne
sunu desagum biir kér, ci yaram wi, mooy sunu
desagum fu sore Sang bi,

"ndax ngém lanuy doxe, waaye doxewunu ab
gis-gis.

8 Kon fees nanu ak kdolute, te li nu génal mooy
jOge ci sunu yaramu bopp, ngir dékki ak Sang bi.

9Konnag, nu des biir kér gii, mbaa nu génn, dékki
bitib kér gii, li nu xintewoo daal moo di nu neex
Sang bi.

10 Ndax kat, nun fiépp faww nu taxawi fa jalub
attekaayu Almasi bi, ngir ku nekk yooloo kemu jéf
ja mu jéfe yaramam, muy lu baax, mbaa lu bon.

Jubooleen ak Yalla

11 Danoo xam lan mooy ragal Boroom bi nag, te
moo nu tax di wax lu gémloo nit fii. Yalla de rafifiee
na bu baax nooy kan. May yaakaar ne yeen itam,
ci seen biir xol, rafifiee ngeen bu baax nooy kan.

12 Seedeelatunu sunu bopp lu jar ngérém de,
danu leen di may lu ngeen nu mana sagoo, ndax
ngeen am tontal fii sagoowul li ci biir xol, xanaa di
sagoo am peeil.

13 Ndegam danoo teqalikoo ak sunu sago, Yalla
la fieel. Sunu andee ak sunu sago nag, yeen la fieel.

14 Ndaxte cofeelu Almasi bi daal moo nu jiite,
nun i rafifiee lii: gannaaw kenn moo dee ngir
Hiépp, kon fiépp a dee.

15 Te ki dee ngir fiépp, daa dee ngir fiiy dund
bafiatee dund ngir seen bopp, xanaa di dund ngir
ki dee ngir fioom, ba dekki.

16 Kon nag gannaaw-si-tey, ni nitu suuxu neen
di xoole moroomam, nun xXooleetunu ko kenn.
Doonte ni nitu suuxu neen lanu xoole woon Al-
masi bi, 1éegi xooleetunu ko noonu.

17 Kon bu nit ki bokkee ci Almasi bi, mbindeef
mu beeslay doon. La woon day wonni, li teew nag,
dilu yees.

18 Loolu 1épp ci Yalla la joge, moom mi nu jubale
ak boppam ci Almasi bi, te moo nu sas, ngir nuy
waare juboo googu.

19 Loolu di firi ne ci Almasi bi la Yalla jubale waa
addina ak jémmuboppam, ba toppuleen seenitoof,
te moo nu dénk kaddug juboo gi.

20 Kon nag Almasi bi, noo diy ndawam, te ci nun
la Yalla di wootee. Kon ci turu Almasi bi, danuleen
di fiaan: nanguleena juboo ak Yalla.

21 Almasi bi masula bakkaar, moom la Yalla séf
sunu bakkaar, ngir nu mana ame ci moom atteb nit
fiu jub fa Yalla.

1 Nun fii bokk ci liggéey bi nag, noo leen di fiaan
ngeen bafia nangu yiwu Yalla ci neen.

2Ndaxte Yalla moo ne:
«Bu bésub yiw taxawee, ma nangul la;

bu bésub mucc jotee, ma wallu la™.»

Te nag, tey jii la bésub yiw taxaw; tey kat, la bésub
mucc.

Liggéeyal Yalla fiakkul aw tiis

3 Béggunu kenn sikk sunub liggéey, moo tax
béggunoo jéfe lenn luy doon tojaange ci kenn.

4 Ci 1épp kay lanu bégga seedeel sunu bopp, ne
noo yelloo ngérém, te ay jawrifi Yalla lanu, di fiu
mufi lu bare ci biir coono aki mitit aki njaqgare;

5 ci ay ddor ak néegi kaso, ci biir mbooloo yu nu
jogal, ci dofi-dofi ju metti ak fanaanee xoole akub
xiif;

6 te nuy setal sunu dund, di and ak xam-xam,
ci biir muifi akug mbaax, ci biir Noo gu Sell gi ak
cofeel gu amul jinigal,

7 ci biir kaddug dégg ak kattanu Yalla; ci kaw
gannaayi njubte yi ci sunu loxol ndijoor ak lu
cammof;

8 ci biir teraanga ak ci biir toskare; ci biiri baatal
ak jéw yu rafet. Dees noo jappe ay mbubbookati
dégg, te nuy nit fiu déggu;

9jappe nu fiu kenn xamul, te nuy fiu siiw; jappe
nu fiuy waaja dee, te nuy dund; jappe nu fiu fiu
wara mbugal, te bafi leena teg atteb dee.

* 6.2 Seetal ci Esayi 49.8.

10Dees noo jappe boroomi tiis, te nu dékke mbég;
]appe nu ay néew-ji-doole, te nu woomal fiu bare;
jappe nu fiu amul dara, te nu moom 1épp.

11 Yeen bokki Korent, wax nanu leen sunu biir
yépp, ubbil leen sunu xol.

12 Genn fiooru jogewul ci nun, waaye yeen yeena

nu fiooru ci seen xol. _
13 Léegi nag yeen, feyleen nu bor bi boog, ma

wax ak yeen ni samay doom, ubbilleen nu seen
xol!

Baleen bokkaale

14 Buleen 1ékkoo ak gémadikat fii. Gan léngoo la
njub ak ndéngte séq? Gan booloo la leer ak 1éndém
séq?

15 Gan juboo la Almasi bi ak Seytaane séq? Wan
wall la gémkat bi bokk ak gémadikat bi?

16 Gan takktoo la kér Yalla séq ak ay tuur? Ndax
kat, nun, nooy kér Yalla jiy dund, te noonu la ko
Yalla waxe ne:

«Maay dékk ci seen biir, di dox ci seen biir,

di seen Yalla, fiuy sama fiofif.»

17Kon nag:

«Nangeen génne ci seen biir, te teqalikoo ak fioom,»
la Boroom bi wax,

«lu sobewu, buleen ko laal:.

Su boobaa, maa leen di dalalS.

18 Maay doon seen baay,

ngeen di samay doom, gdor ak jigéen™,»

la Boroom bi, Aji Man ji wax.

T 6.16 Seetal ci Sarxalkat yi 26.12. % 6.17 Seetal ci Esayi 52.11.
§ 6.17 seetal ci Esekiyel 20.41. * 6.18 Seetal ci 2.Samiyel 7.14.

7

1 Gannaaw noo moom yii dige nag, soppe Vi,
nanu setal sunu bopp ci mboolem sobey yaram ak
juxel, te nu sax ci sellaay ci ag ragal Yalla.

Pool bége na tuubeelu waa Korent

2 Xajalleen nu. Toofiunu kenn; lorunu kenn;
naxunu kenn, lekkunu alalu kenn.

3 Du teg leen tooii laay waxe lii, ndax wax naa
ko ba noppi, yeena ngi ci sunu xol, ngir nu bokk
dund, mbaa nu bokk dee.

4Koolute gu réy laa am ci yeen, te sag bi ma ame
ciyeenréy na. Mbégte mu seral sama xol laa feese,
te damaa fees ak banneex ba rembat, ci biir sunu
mboolem njaqare!

> Ba nu aggee diiwaanu Maseduwan, sunuw
yaram noppaluwul, waaye daj nanu bépp coono:
XeexX ci biti, njagare ci biir.

6 Teewul Yalla miy seral xolu fii xaddi, tanki Tit la
serale sunu xol,

7te du tanki Tit rekk la serale sunu xol, waaye
itam, seral ga Tit wax, moom ngeen serale woon
xolam. Yégal na nu seen nammeel gu réy ak seeni
jooy ak seen xéraange ci man, ba ma génatee bég.

8 Ndegam sax dama leena tegoon aw tiis ndax
bataaxal ba ma leen bind, réccootuma ko, doonte
réccu woon naa ko, ndax gis naa ne bataaxal
boobu teg na leen aw tiis, lu mu gatt gatt.

9 Waaye tey bég naa, te du tiis wu ngeen tegoo
laay bége, waaye li leen tiis wi tuubloo, laay bége,
ndax woowu xeetu tiis la Yallanamm ci yeen, moo
tax it yObbewunu leen jenn loraange.

10 Ndaxte tiis wu Yallanamm, ag tuubeel gu jéme
cig mucc lay jur, te loolu du tiis wees di tiisoo.
Waaye tiisu addina, dee lay jur.

11 Gisleen nag, seen tiis wi leen Yalla teg ci coo-
bareem, li mu leen jural: gii parlu; gii kaddug
layoo gu ngeen yékkati, rawati; mii mer mu war,
rawati; gii ragal Yalla rawati; gii nammeel rawati;
gil Xéraange rawati; gii pastéef ciyar ki toofi rawati!
Nu nekk ngeen setale seen bopp wecc ci mbir

moomu. . L .
12Kon nag su ma leen bindee, ki toofi taxul, ki fiu

toof it taxul, waaye dama leena bind, ngir parlu gi
ngeen am ci nun mana fés, fi kanam Yalla, ngeen
gisal ko seen bopp.

13 Loolu seral na sunu xol. Te yemunu ci xol
bu sedd, waaye génati nanoo bége mbégtem Tit mi
ngeen dalal am xelam, yeen fiépp.

14 Dégg la, damoo naa leen as 1éf fi kanam Tit,
waaye gacce fekku ma ci. Dégg lanu leen masa
wax, waaye la nu leen doon damoo fa kanam Tit
itam, noonu la mujje doon degg

15 Te saa yu Tit xoolaatee ni ngeen dégge ndigal,
yeen fépp, ak wegeel gi ngeen ko dalale, and ceek
ragal Yalla bay lox, cofeelam ci yeen di génatee
yokku.

16 Bég naa, ndax wdolu naa leen ci lépp!

8

Yéwénleen
1 Gannaaw loolu bokk yi, danu leen di xamal
li yiwu Yalla maye ci biir mboolooy gémkati dii-
waanu Maseduwan.

2 Doonte jaar nafiu ci nattub njagare bu mag,
seen mbégtee rembat ci seen biir fiakk gu tar, ba
géejal seenug tabe.

3Seen kemu am-am lafiu joxee, maa ko seede, lu
wees seen am-am sax lafiu joxee xol bu sedd.

4Dafiu noo fiaan, ba di nu tinu, ngir nu may leen,
fiu def seen loxo ci ndimbalu jappalante gi jém ci

gémkat fiu sell Aii*,

5 Linu séentu woon sax wees nafiu ko, nde Sang
bi lafiu njékka jébbal seen bopp, door noo jébbal
seen bopp, te noonu la ko Yalla bégge.

6 Looloo tax nu sofifi Tit, ngir noonee mu
tambalee woon ci yeen ndajalem ndimbal li, mu
aggalee ko ci yeen.

7 Gannaaw nag yeena duunle ci 1épp; muy ci
wallu ngém ak wallu kaddu yu rafet ak wallu xam-
xam ak cawarte ci 1épp ak ci cofeel gu nu leen xiir,
kon ndajalem ndimbal lii it, ngalla duunleleen ci.

8 Du ndigal Iu ma leen jox, waaye njaxlafug
yeneen gémkat, moom laay natte seen xol, ngir
xam nu seen cofeel déggoo.

9 Xam ngeen kat sunu yiwu Boroom Yeesu Al-
masi bi, moom mi woomle woon, te yeena tax mu
nakk, ngir woomale leen ag fiakkam.

10 Ab xalaat laa am ci mbir mii, te mooy
doon seen njarifi. Njékkewuleen jéf ji rekk, yeena
njékkoona biral daaw itam, yéeney dimbali.

11 Kon nag léegi, mottalileen jéf ji. Noonu ngeen
X€re WOON Ci seen yéene, mottaleeleen ko noonu ci
seen kem am-am.

* 8.4 Seetal ci Room 15.26. Ndimbal loolu ca gémbkat fia néew-doole
ca Yerusalem la jémoon.

12 Ndax kat ab joxe, bu andee ak yéene rekk,
la boroom joxe bi amul, deesu ci natt lees koy
nangul, waaye li mu am, ci lees koy nangul ab
joxeem.

13 Du caageenu nag, teg leen coono, ngir teggil
fienn fii, waaye ag tollale war na ci.

14 Tey jii seenug rembatle mooy faj soxlay
Nieneen, ngir €llég, rembatley fioofia faj seeni soxla,
yeen itam. Su ko defee ag tolloo am.

15 Noonu lafiu binde ne: «Ki dajale lu bare
épplewul, te ki dajale lu néew yéeslewul.»

Yonnentub Tit am na sabab

16 Cant fieel na Yalla mi def ci xolu Tit, mu xér ci
yeen ni ma Xére ci yeen!

17 Ba nu faanee Tit mu dikk ba ci yeen, nangul
na nu, waaye yemu ca, nde ci Xéraangeem la yebul
boppam ne mooy dikk ba ci yeen.

18 Noo ko yebal, boole kook menn mbokk mu
mboolooy gémkat fiépp gérém, ndax liggéeyam ci
xibaaru Almasi bi muy xamle.

19 Rax ci dolli, mboolooy gémkat fii fioo ko tabb,
ngir mu and ak nun, ba nu yobbu ndimbal li, muy
teddaayu Boroom bi ci boppam, te di sunu firndey

cawarte ci dimbali fieneen. 3 _ _
20Noonu lanu faggoo, ndax kenn bafi noo sikk ci

ndimbal lu bare lii nu wara saytu.

21Li nuy xinte moo di li baax ci kanam Boroom
bi, te baax ci kanam nit fii itam.

22 Boole nafiu leen itam ak sunu mbokk mu nu
nemmiku xéraangeem ay yooni yoon, ci fann yu
bare, te mu génatee Xér bii yoon ndax kdolute gu réy
gumu am ci yeen.

23 Su dee mbirum Tit, mooy sama wéttal, di ma
jappale ci liggéey bi, ngir yeen. Sunu bokk yi and
ak moom nag, fiooy ndawi mboolooy gémkat fii, te
hooy teraangay Almasi bi.

24 Kon nag wonleen leen lu firndeel seen cofeel
ci fioom ak ci kanam mboolooy gémkat fii, firndeel
itam ne noo yey woolu leen.

1Cimbirum ndimbal lu jém ci fiu sell fii, jarul ma
di leen bind,

2 ndax xam naa seen yéene ju réy, te moom
laay damoo ci kanam waa Maseduwan, naan leen:

«Daaw fekk nawaa Akayi* noppi.» Te seen Xéraange
jooju ngeen nekke xiirtal na fiu bare.

3 Maa yebal bokk yi, di yaakaar ngeen noppi ni
ma ko waxe woon, ngir la nu leen doon damoo ci
mbir mii, bafia neen.

4 Lu ko moy bu niti Maseduwan dikkee, and ak
man, te fekkuleen noppi, kdolute googu sunu gacce
lay doon, rawatina seen gos.

5> Moo tax ma noon, naa sofifi bokk yi, fiu jiitu
ma ci yeen, ba waajal ndimbal lu takku li ngeen
dige woon, ba mu noppi, te bafia doon sompi ott,
xanaa di ndimbal lu duun.

Kujilubare, goob lu bare
6 Lii rekk la: ji lu tuut, goob lu tuut; ji lu bare,
g0ob lu bare.
7Kon na ku nekk joxe, ni mu ko waaje ci xolam,
te bafi koo tiisoo, bafi koo joxee fiakk pexe, ndax
kiy joxee xol bu sedd, Yalla sopp na ko,

* 9.2 waa Akayi: Korent mooy péeyub diiwaanu Akayi.

8te Yalla man na leena baawaanal wépp yiw, ba
ngeen saxoo am lu leen doy ci 1épp, ak koom gu
bare, ngir jépp jéf ju baax.

9Noonu lafiu binde ne:

«Moo yéwén ci li muy may néew-doole yi,

te njekkam sax dakkt.»

10 Te kiy jagleel beykat bi am jiwu ak mburu mu
nit di dunde nag, kooku moo leen di jox jiwu mu
ne ganm, te mooy ful seen mefifieefum njekk.

11 Su ko defee ngeen woomle ci 1épp, mana yéwén
ciwet gunekk, ba seen jéfjisottee cinun mana jur
cant gu bare, fieel Yalla.

12 Ndax liggéey bi ndimbal lii laaj kat, yemul
rekk ci faj soxlay fiu sell fii, waaye itam dina
baawaanal cant gu bare, fieel Yalla.

13Liggéey bi cindimbal lii nag, nit fii dinafiu natt
soloom bu réy, bay sabbaal Yalla, ndax ni ngeen
firndeele ne déggal ngeen xibaaru jamm bu Almasi
bi, ak ni ngeen yéwéne ci seen jappalante, jéme ci
fioom ak ci fiépp.

14 Cofeel gu réy nag lafiu leen di fiaanale, ndax
yiw wi leen Yalla géejal, yeen.

15 Cant fieel na Yalla ci mayam gu tiifi aw lammifi.

10

Pool tontu na fii koy nann
1 Man Pool ci sama wallu bopp nag, maa leen
di fiaaxe teeyug Almasi bi, akug lewetaayam, man
miy teew ci seen biir, di ab ragaléey fi seen kanam,
te bu ma soree doyr laa leen di fieméey,

T 9.9 Seetal ci Taalifi cant 112.9.

2 rikk buleen ma taxa teew, bay fiemee jéfe
koolute gi ma nara fiemee jéfe, ak fienn fii xalaat ne
ni nitu suuxu neen doyr lanuy doxale.

3 Dégg la, nitu suux lanu, waaye xeexewunu ni

nit di xeexe. _ _ . _
4Ndaxte gannaay yi nuy xeexe du gannaayi suuxi

neen, waaye da di gannaay yu am fa Yalla kattanu
daane ay tata. Te xalaatin yu jubul, noo leen di
daaneel,

5 mook 1épp luy réy-réyloo ab taxawaayam, di
jonante ak xam-xamu Yalla, te nooy japp njaam
bépp xalaat, ngir déggalloo ko Almasi bi.

6 Te keroog bu seen dégg ndigal matee, fas nanu
yéenee mbugal képp ku déggadi.

7 Xanaa ci melow biti donn ngeen di xool*! Su
amee ku mu wér pény, moom ci boppam ne ci
Almasi bi la bokk, na dellu japp moom ci boppam,
ne ndegam ci Almasi bi la bokk, nun itam, ci

Almasi bi lanu bokk. )
8Te doonuma am benn kersa, suma éppaloon sax

cl damoo safi-safi bi nu Boroom bi jox, te du safi-
safiu sank leen it, xanaa yokk seen ngém.

9 Béggumaa mel ni ku leen di xébale ay bataaxal
nag.
10 Ndaxte bataaxal yi kat lafiu ne: «Dafioo fiagas,
te tang, waaye bu teewee moom ci boppam, da
naan yacc, te ay kaddoom xeebu.»

11 1Liinag, kiy waxe noonu, na ko xam: ni nu mel
ci kaddu ci sunuy bataaxal, bu nu wuutee, noonu
lanuy mel ci jéf, bu nu teewee.

12 Nenn ci fioofiu di seedeel seen bopp ne fioo yel-
loo ngérém nag, nun fiemewunoo boole sunu bopp

* 10.7 Mbaa: Xoolleen jakk mbir mi!

ak floom, mbaa nuy méngale sunu bopp ak fioom.
Waaye fioom dafioo amul xel, ndax nattukaay bi
fiuy nattoo, di ko méngalantee ci seen biir, fioom fioo
ko sakkal seen bopp!

13 Nun, sunub damu dafa am kemu bu mu dul
wees. Sunu kemu moo di déndub tool bi nu Yalla
sas, te ci biir tool bi lanu liggéeye, ba agsi ci yeen.

14 Moo tax weesunu sunu kemu sas, mbete agsi-
wunu woon ba ci yeen. Waaye noo agsi ba ciyeen,
indil leen xibaaru jamm bu Almasi bi.

15 Weesunu kemu, bay damu ci liggéeyu fieneen.
Waaye am nanu yaakaar ne nu seen ngém géna
yokkoo, nila sunuw sas di géna yokkoo, 1épp ci biir
kemu gi fiu nu appal.

16 Su ko defee nu mana wees fa yeen, ba jall
yégleji xibaaru jamm bi ca walla, te bafia damoo lu
Nieneen def ba noppi, ci seen biir sas.

17Kuy damu daal, na damu ci Boroom bif.

18 Ndax ki fiu naw mooy ki Boroom bi gérém,
waaye du ki gérém boppam.

11

Pool wuute na ak ndawi naaféq yi

1 Céy bu ngeen ma mufialoon, ba ma dof-doflu
tuuti! Mufalleen ma rekk.

2 Maa leen di fiiree fiiraangey Yalla ci boppam,
ndax jenn jékkér doyrn laa leen digool ab séy, te
mooy Almasi bi maleen namma jébbal, te fekk leen
dijanq bu set wecc.

T 10.17 Seetal ci Yeremi 9.23.

3Waaye na jaan ja naxe woon Awa, ca pexeem,
ragal naa seenum xel yagoo noonu, ba déddu ngém
gu déggu te set gu ngeen rjoye woon ci Almasi bi.

4 Ndax kat gaaw ngeena xajoo lool, nit ku dikk,
di leen waare meneen Yeesu mu nu waarewul,
mbaa geneen noo gu ngeen jot te jotuleen ko
woon, mbaa beneen xibaar bu ngeen déggal, te mu
wuute ak ba ngeen déggoon.

5Moona ndaw yu magga magg yooyeéey, foog naa
ne duma seen cuune cilenn.

6Suma dee ku xarefiul ci wallu wax it, du ci wallu
xam-xam, te nunekk lanu leen wone loolu, ci bépp
fann.

7 Am boog damaa toofi ca na ma toroxloo ngir
darajaal leen, ndax la maleen laajul ag pey, ba ma
leen di agge xibaaru jamm bu Yalla bi?

8 Yeneen mboolooy gémkat de laa jélal, nde maa
nangoo ag peyoor ca fioom, ba man leena liggéeyal,
yeen, ci neen.

9 Te ba ma nekkee ci yeen te soxla dab ma,
weéeruwuma Ci kenn ci yeen, ndax la ma fiakkoon,
bokk ya joge Maseduwan fioo ma ko indil. Fexe

naa ba du lenn lu ma leen diisale, te noonu laay
Saxoo.
10 Ak déggu Almasi gi ci man, kaddug damu

googu, kenn du ma ko xafi, cidiiwaanu Akayi gépp.

11 Lu tax? Ndax dama leena béggul? Yalla xam
na ne ahakay!

12 Noonu may def rekk laay saxoo, ngir xafi aw
lay fily wut aw lay wu fiu damoo, naan fiook nun a
yem kepp ci daraja.

13 Noofiu ay ndawi caaxaan lafiu, ay liggéeykat yu
njublay yu mbubboo ndawi Almasi bi.

14 Te loolu jarula waaru, ndax Seytaane ci bop-
pam, malaakam leer lay mbubboo.

15 Kon bu ay ndawam itam di mbubboo ndawi
njub, du doon lu yéeme. Waaye seenug muj, seeni
jéf lay yemool.

Pool am na ay nattu ci biir yonnentam

16 Ma baamu ko, bu ma kenn jappe ab dof, mbaa
boog, ngeen mufial ma ni fiuy mufiale ab dof, ba ma
damu tuuti, man itam.

17 Li may wax nag, waxewuma ko ci ndigalal
Boroom bi, waaye ci taxawaayu dof laa koy waxe,
gannaaw mbirum damu la.

18 Ndegam fiu baree ngi damu ni niti suuxu neen
di damoo, naa damu, man itam.

19Yeen boroom xel yi, yeenaka nangoo mufial ay
dof,

20 nde mufial ngeen ku leen def jaam, mufial ku
leen lekk, mufial ku leen futti, mufial ku leen jaay
daraja, mufial ku leen talaata!

21 Ma waxe ko gacce, mbete noo néew doole, ba
manunoo jéfe ak yeen noonu!

Ndaxam, ma wax waxi dof, lu waay fiemee
damoo, fieme naa koo damoo, man it.

22 Xanaa ay Ebré lafiu? Ak man itam. Xanaa ci
xeetu Israayil lafiu bokk? Ak man itam. Xanaa ay
séti Ibraayma lafiu? Ak man itam.

23Xanaa ay surgay Almasi bi lafiu? Naa rakkaaju
nag, te ne maaleen ko géna doon. Bu dee ciliggéey
yu metti, maa man fopp; bu dee ci fani kaso, maa
épple fopp; bu dee ci ay yar, maa épple ay yooni
yoon, te bare na lu ma riisu dee, ba raw leen:

24 jurdomi yoon la ma Yawut yi ddore fanweeri
kacciri ak jurdom fieent.

25 Netti yoon la ma waa Room ddori yet. Benn
yoon lafiu ma masa déori doj. Netti yoon laa dugg
gaal, mu suux. Fanaan naa, yendu naa biir Xdotey
géej.

26 Bare na lu ma tukki, ay aayteef xaare ma
ay dex, xaare ma ay Sacc, Xaare ma ay pexe yu
ma samaw Xxeet lalal ak yu ma jambur fi lalal.
Ay aayteef xaare na ma biir dékk, xaare ma biir
mandir), Xaare ma biir géej, xaare ma ci biir bokki
taalibe yu ko mbubboo.

27 Dofi-doil akub coono ci la, te bare naa lu ma
fanaanee xoole. Xiif naa, mar naa, te bare na lu
ma nakk ab dund. Liw naa, rafle naa,

28 te gannaaw li ci des 1épp sax, sama xintey bés
bu nekk a ngi fi, njaqare ji ma am ci mboolooy
gémbkat fiépp.

29 Ana ku ci néew doole, te taxul ma néew doole,
man it? Ana ku fiu ci bakkaarloo, te awma ci tiis wu
taal ab xol?

30 Su damu waree de, samag néew doole laay

damoo. .
31Yalla sunu Baayu Sang Yeesu, moom mi yelloo

cant ba faww, xam na ne fenuma.

32 Ba ma nekkee Damaas ga boroom dékk ba di
jawrifiu Buur Aretas, boroom dékk baa santaane
fiu wattu buntu dékk ba, ngir japp ma.

33 Waaye ca palanteeru tatay dékk ba lafiu ma
yoore cig damba, ba ci suuf. Noonu laa ko récce.

12

Pool am na am peefiu akub nattu

1Damu war na, moonte amul njarifi, waaye naa
jall ba tey ci mbir yu ma Sang bi gisloo ak peefiu yu
mu ma won.

2 Maa xam aw nitu Almasi bi, ku fiu yéegale ba
fietteelu asamaan™, am na fukki at ak fieent. Ndax
aw yaramam lees ko yéegaale woon? Xawma, ndax

yéegaaleesu ko aw yaramam? Xawma, Yalla rekk a
Xam.
3Xam naa ne nit kooku, ndegam yaramam lees

ko booleel, am booleesu ko ak yaramam? Xawma,
Yalla rekk a xam. .

4Waaye yéegees na ko ba Ajjana, mu dégg fa mbir
mu waxuwul, te mayeesul nit mu tudd ko.

5Nit ku mel noonu laay damoo, waaye du sama
bopp laay damoo, xanaa ma damoo diggante yu

ma néewe doole. _
6 Su ma nammoona damu it, du doon ag ndof,

ndax dégg laay wax. Waaye damay moytoo damu,
ngir kenn bafi maa fooge lu weesli mu gis may def,
ak li mu dégg may wax.

7 Te it, waccalees na ma ndégu biir suux, mu
taxawe ndawal Seytaane, di ma mitital, ngir ma
bafia bew ndax peefiu yu yéeme.

8 Mbir moomu, fietti yoon laa ci fiaan Sang bi,
ngir mu sorele maak moom.

9 Mu ne ma: «Sama yiw donrn nga soxla; sama
manoore, ci ag néew doole lay mate.» Kon kat
dinaa géna bégati ci damoo diggante yu ma néewe
doole, ngir manoorey Almasi bi wacc ci sama kaw.

10 Looloo ma tax di banneexu ci biir diggante yu
ma néewe doole ak ci biiri saaga ak ci biir ag fiakk
ak ci biir coono yu fiu may bunduxataale ak ci biir

* Co s ..
12.2 Ci gis-gisu Yawut yi, fietteelu asamaan moo géna kawe.

njagare yu ma dal ngir Almasi bi. Ndaxte bu ma
néewee doole, booba laa am Kkattan.

Po6ol bégg na waa Korent

11 Mujj naa dib dof nag, te yeena ma ko yGbbe,
nde gérém ma moo leen waroon, ndax doonte
duma dara sax, ndaw yu magga magg yooyéey,

duma seen cuune cilenn. o
12 Firnde yiy mandargaal ndawal Almasi bi,

feefalees na ko ci seen biir, 1épp ci ag mufi gu mat
sékk: firnde yeek kéemaan yeek jaloore yi.

13 Ci ban anam ngeen yéeslee yeneen mboolooy
gémkat fii? Xanaa sama soxlay jémmu bopp jii ma
leen wéerul. Kon baalleen ma, maa toofi!

14 Maa ngii di leen waaja ganesi fietteel bi yoon,
te duma wéeru ci yeen. Wutsiwuma lu ngeen am,
yeen laa soxla. Ndaxte doom du dencal waaju-
ram, waaye waajur mooy dencal doom.

15 Man nag xol bu sedd laa yeboo ci jaay
mboolem lu ma am, ba jaay sama dooley bopp
ngir seen jémmi bopp. Xanaa duma leen ji gii
cofeel gu réy, di feyoo cofeel gu ko yées?

16 Xanaa dees na ne, man ci sama wallu bopp
diisaluma leen moos, waaye samag njublar laa
fexee ba nax leen?

17Ndax am na kenn ku ma jéfandikoo, ci fii ma
yebaloon ci yeen, ba lekkal leen lenn?

18 Maa sofifi Tit, ngir mu seetsileen, te maa yebal
mbokk moomu, boole kook moom. Ndax Tit da

leena lekkal? Xanaa du maak mooma bokk menn
mebet ak wenn doxalin?

19 Mbaa fooguleen ne sunu bopp lanuy layal nii
fi seen kanam? Fi kanam Yalla de lanu waxe, ndax

Almasi binu gém, te 1épp, soppe yi, seen yokkute la
Neel.
20 Ragal naa, bu ma dikkee, fekke leen nu ma

neexul, yeen it, ngeen gise ma nu leen neexul.
Ragal naa ay réeroo ci seen biir ak kifiaan ak mer
mu épp ak diiroo mbagg ak waxi sos aki jéw ak réy-
réylu akug salfaafioo.

21 Ragal naa, bu ma dikkee, sama Yalla ruslooti
ma ndax yeen, may tiisoo fiu bare fiu wéye seen
bakkaar ya woon, te tuubufiu jéfi sobe ji ak séy yi
yoon tere ak yaqute gu af gi fiu nekke.

13

Ay kadduy artoo aki taggatoo ngi

1 Netteel bi yoon a ngii, bu ma leen di ganesi. «Ci
kaddug faari seede ba fiett nag la atteb mépp mbir
di wére*.»

2Lamawaxoon ba noppi ca sama fiaareelu ngan,
tey bi ma wuutee, moom laay baamtu, artoo ko fii
njékkoona bakkaar ak fii ci des fiépp: su ma délsee,
duma fnéeblu kenn,

3 gannaaw yeenay wut lu firndeel ne ci man la
Almasi bi di waxe ak yeen, te moom néewul kattan,
diggam ak yeen, waaye ku manoorewu la ci seen
biir.

4 Cig néew doole lees ko daaje ci bant, ba rey ko,
waaye tey ci manoorey Yallalay dunde. Nun itam
sunug bokk ci Almasi bi moo tax nu néew doole,
waaye ci manoorey Yalla lanuy bokk ak moom di
dund, bu nuy jéflante ak yeen.

* 13.1Seetal ci Baamtug yoon wi 19.15.

>Xoolaatleen seen bopp, ba xam ndax yeena ngi
ciyoonungém wi. Nattleen seen bopp, xanaa xam
ngeen ne Yeesu Almasi baa ngi ci yeen? Ndegam
du seen gémadi, la natt ba firndeel!

6 May yaakaar nag ne nun, dingeen xam ne
firndeel nanu sunu taxawaay.

7Teewul nuy fiaan Yalla, ngeen bafia def dara lu
bon, te flaanunu loolu am, ngir nu man koo firn-
deele sunu taxawaay, waaye bu sunub taxawaay
doonul woon lu firndewu sax, sunu yéene mooy
ngeen di def lu baax.

8 Ndax kat manunoo def dara ba sot liy dégg,
manunu lu dul liggéeyal liy dégg.

9 Bu nu néewee doole, te ngeen am doole, bég
nanu. Lii itam, nu ngi koy fiaan, te mooy ngeen
yokku ba mat sékk.

10 L.ooloo tax ma bind leen lii bala maa dikk, ba
buma dikkee, du jar may mettil ni may jéflante ak
yeen, ci kaw safi-safi bi ma Boroom bi jox. Ndax
kat safi-safi bi, yokke moo ko taxa jog, waaye deesu
ko jéfandikoo ngir yagq.

11 Ma téje fii nag, bokk yi, bégleen, yokkuleen ba
mat sékk, Naaxanteleen, mankooleen te jammoo. Su
ko defee Yalla miy Yallay cofeel ak jamm mooy and
ak yeen.

12Saafoonteeleen foonante yu sell. Nu sell fiépp a
ngileen di nuyu.

13 Sunu yiwu Sang Yeesu Almasi bi nag ak
cofeelu Yalla ak bennoo geek Noo gu Sell gi, yal
nafiu bokk and ak yeen fiépp.

f&eacute;pp ci &agrave;ddina, ci kaw way jefandiku ji w&agrave;ccoo
ak yii ndigal: BY = SM (dees na Seedeel boroom Moomeelam); NC = AJ
(Amul Jaay); ND = AS (Amul Soppi). Ku b&euml;gga gis sottib sa&ntilde;
sa&ntilde;u j&euml;fandikoo bi, seet ko fii.

[] Mission Baptiste du S&eacute;n&eacute;gal am na mb&eacute;gtey
may leen ngeen yeb, ak sotti, ak wasaare lu mu mana doon ci
K&agrave;ddug Y&agrave;lla gi ci http://biblewolof.com, ak ci appli yii, ci
kaw ngeen seedeel nu sunu moomeel (seetal ci suuf). Waaye dungeen ci
mana soppi lenn, ak nu coppite ga mana t&euml;dde, te ngeen ba&ntilde;
cee jaaye lenn ci nj&euml;g gu wees li leen sottib mbind mi dikke.

Su dee lu ngeen raxe (muy seen ligg&eacute;eyu bopp bu ngeen tekki
ci wolof, boole ko ak lenni k&agrave;ddug Y&agrave;lla gi ci wolof), ba
b&euml;gg koo sotti ngir wasaare ko, war ngeen cee j&euml;kka am sunu
ndigal, te jox nu ci seenub tekki, lu tuut lu nu ko mana natte ba mu doy nu,
ndax jumtukaay yu tekki bi awul yoon g&agrave;kkal na Mbind mu sell mi.
Jokkooleen ak nun, ngir s&agrave;kku ndigalu def lu mu mana doon, lu
wees kemu sa&ntilde;-sa&ntilde;u j&euml;foo.

Ba tey su dee lu ngeen jukkee ci k&agrave;ddug Y&agrave;lla gi, ba def ko
ay d&eacute;gtal yu ngeen taataan, b&euml;gg nanu ngeen s&agrave;kkal
nu ci seenub taataan, lu tuut lu nu mana natte baat yi ba mu doy nu, ndax
baat yu seen l&agrave;mmi&ntilde;u boroom taq itam, g&agrave;kkal na
ab ligg&eacute;ey.

Yii k&agrave;ddu la sa&ntilde;-sa&ntilde;u j&euml;foo tege, te warees koo
boole ciligg&eacute;ey bi:

Ci&hellip;&hellip;&hellip;&hellip; lanu ko jukkee,(su dee ab dogu
t&eacute;ere do&eng;&eng;)

